
REPUBLIKA E SHQIPERISE

KOMISIONI QENDROR I ZGJEDHJEVE

[image: image2.png]




V E N D I M

PËR SHQYRTIMIN E KËRKESËS ANKIMORE NR. 95 TË LËVIZJES PËR ZHVILLIM KOMBËTAR  PËR KUNDËRSHTIMIN E VENDIMIT NR. 299 DATË 13.05.2011 TE KZAZ NR. 42  “PËR MIRATIMIN E TABELËS PËRMBLEDHËSE TË REZULTATIT PËR ZGJEDHJET E KRYETARIT TË KOMUNËS SHOSH”  DHE SHPALLJEN E PAVLEFSHME TË ZGJEDHJEVE NË QV NR. 132 DHE NE QV NR. 133 TË KOMUNËS SHOSH, QARKU SHKODËR.
Komisioni Qendror i Zgjedhjeve në mbledhjen e datës 28.05.2011, me pjesëmarrjen e:

Arben          RISTANI
Kryetar

Artan           LAZAJ

Anëtar

Hysen          OSMANAJ
Anëtar

Klement       ZGURI
Anëtar

Vera 
SHTJEFNI
Anëtare
Shqyrtoi çështjen me 
KËRKUES:
Lëvizja për Zhvillim Kombëtar, përfaqësuar nga 
av. Sokol Lame.
PALË TË INTERESUARA:   Partia Demokratike, përfaqësuar nga z. Niazi Kosovrasti dhe 

                                          z. Besnik Kastrati.

                                          Partia Socialiste e Shqipërisë, përfaqësuar nga z. Genci Gjoncaj.

                                           Kandidati për kryetar komune z. Mark Kulla i Koalicionit Aleanca për Qytetarin.
                                           Kandidati për kryetar komune z. Kolë Ndrevataj i Lëvizjes për Zhvillim Kombëtar.
OBJEKT:       
Për shqyrtimin e kërkesës ankimore nr. 95, të Lëvizjes për Zhvillim Kombëtar, për kundërshtimin e vendimit nr. 299 datë 13.05.2011 të KZAZ-së nr. 42, “Për miratimin e Tabelës Përmbledhëse të Rezultatit për zgjedhjet e kryetarit të Komunës Shosh” dhe shpalljen e pavlefshme të zgjedhjeve në QV nr. 132 dhe në QV nr. 133 të komunës Shosh, Qarku Shkodër. 
BAZA LIGJORE: 
Neni 21, pika 1, dhe nenet 133 e vijues, të ligjit Nr.10019, datë 29.12.2008, “Kodi Zgjedhor i Republikës së Shqipërisë”, Vendimit nr.8 datë 22.07.2009 të Kolegjit Zgjedhor .
KQZ pasi shqyrtoi dokumentacionin e paraqitur dhe dëgjoi diskutimet e të pranishmëve
VËREN

Me shkresën nr. 4255 prot, datë 14.05.2011, drejtuar Komisionit Qendror të Zgjedhjeve, Lëvizja për Zhvillim Kombëtar, përfaqësuar nga av. Sokol Lame, ka paraqitur kërkesën ankimore me Nr. 95 Regj, me objekt:
• Kundërshtimin e vendimit nr. 299 datë 13.05.2011 të KZAZ–së nr. 42, “Për miratimin e Tabelës Përmbledhëse të Rezultatit për zgjedhjet e kryetarit të Komunës Shosh, Qarku Shkodër”. 

• Shpalljen e pavlefshme të zgjedhjeve në QV nr. 133 dhe në QV nr. 132 të Komunës Shosh të KZAZ–së nr. 42.
Komisioni Qendror i Zgjedhjeve, në përputhje me nenet 134 e vijues të Kodit Zgjedhor, në seancën plenare të datës, 26.05.2011, ora 11:00, zhvilloi shqyrtimin administrativ të kërkesës ankimore nr. 135 me nr. 4386 prot, datë 16.05.2011, sipas objektit të sipërcituar.

KQZ, pasi verifikoi pjesëmarrjen e ankuesit, mori në shqyrtim kërkesat e paraqitura respektivisht nga: Partia Demokratike, Partia Socialiste e Shqipërisë, kandidati për kryetar i Komunës Shosh z. Mark Kulla i propozuar nga koalicioni Aleanca për Qytetarin dhe nga kandidati për kryetar i Komunës Shosh z. Kolë Ndrevataj i propozuar nga Lëvizja për Zhvillim Kombëtar, të depozituara në Komisionin Qendror të Zgjedhjeve për të marrë pjesë në shqyrtimin e ankimit administrativ të kërkesës ankimore nr.135, si palë  të interesuara dhe pasi i çmoi këto kërkesa në përputhje me nenin 133,  pika 1, 2 dhe 3, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, vendosi pranimin e tyre si palë të interesuara në këtë proces.

Pala ankuese në kërkesën ankimore ngre pretendimin se: 
Vendimi nr. 299 datë 13.05.2011 të KZAZ–së nr. 42 “Për miratimin e Tabelës Përmbledhëse të Rezultatit për zgjedhjet e kryetarit të Komunës Shosh, Qarku Shkodër:
    •  Ka dalë në kundërshtim me ligjin zgjedhor,
    •  Në QV nr. 133 janë shpallur të pavlefshme 117 fletë votimi nga anëtarët e GN-ve, 

    •  Në Qv nr. 132 listat e votuesve janë firmosur nga një përson i vetëm, në të cilat nuk përputhet numri i kartës së identitetit me përsonin dhe numri i fletëve të votimit është më i madh se në listat e zgjedhësve që kanë votuar.

    • Në Qv nr. 132  banori i kësaj njësie z. Tom Kolë Mali, ka votuar më shumë se njëherë, pasi në këtë qender nuk është timbrosur në dorën e majtë më lëndën e posaçme asnjë zgjedhës. 

    • Në QV nr. 133 fletët e votimit në pjesën e pasme janë firmosur qëllimisht nga kryetari i KQV-së, duke shpallur si të pavlefshme 117 fletët që ndodheshin në këtë kuti.

    • Në QV nr. 133 nuk është pranuar që të votojë zgjedhësja znj. Sose Mhill Ashta, pavarësisht se ajo ka paraqitur para kësaj KQV-je vendimin nr. 257 datë 07.05.2011të gjykatës së shkallës së parë të rrethit gjyqësor Shkodër.
    •  Në tabelën Përmbledhëse të Rezultateve rezulton se në QV nr. 132 nr i zgjedhësve që kanë votuar për kryetar Komune është 259, ndërsa për kandidatët për Këshill është 256, pra nga kjo rezultojnë 3 fleta votimi më pak.

 Në këto kushte kërkohet që të merren në cilësinë e provave:
1. Vendimi nr. 299 datë 13.05.2011 të KZAZ–së nr. 42 të Qarkut Shkodër, për miratimin e        Tabelës Përmbledhëse të Rezultatit për Zgjedhjen e Kryetarit të Komunës Shosh.
2.Vendimi i Gjykatës së rrethit gjyqësor Shkodër me nr. 257 datë 07.05.2011.

3. Procesverbal për parregullsitë e konstatuara Model 04 R.
4. Tabelë e Rezultateve për QV nr. 132, 133 dhe 134 për kryetar të Komunës Shosh..

5. Tabelë Përmbledhëse e Rezultateve për kandidatët për Kryetar të Komunës Shosh.
6. Tabelë Përmbledhëse e Rezultateve për kandidatët për Këshill të Komunës Shosh.
Subjekti ankues Lëvizja për Zhvillim Kombëtar, e ftuar në seancë nga Kryetari i KQZ, për të dhënë shpjegimet rreth kërkimit të paraqitur, parashtroi se:
Në QV nr.132 kanë votuar përsona të paidentifikuar në kundërshtim me nenin 105, pika 1 germa a, në bazë të të cilit KQV-ja duhet të bënte identifikimin e zgjedhësve me një nga dokumentat zyrtare të vlefshme të identitetit që është karta e identitetit dhe pasaporta.                                                     

Ndërkohë, gjatë shpjegimit të pretendimeve, sipas saj në listë mungojnë emrat e zgjedhësve dhe numrat e kartave të identitetit dhe pjesa më e madhe e nënshkrimeve të votuesve janë hedhur nga e njëjta dorë. Sipas pretendimeve të tij, subjekti ankues nuk ka pasur asnjë anëtar në KQV, dhe për këtë arsye ka qënë i pamundur detyrimi i kësaj KQV-je për të disponuar më vendim në lidhje me këtë shkelje të Kodit Zgjedhor. Një pretendim i tillë është ngritur nga vëzhguesit e kësaj partie në QV nr. 132. Për më tepër sipas pretendimeve të subjektit ankues, duke u mbështetur në Tabelën e Rezultateve për QV nr. 132 rezultojnë gjithsej 251 vota të vlefshme, shifer kjo më e madhe se diferenca e numrit të përgjithshëm të votave që kanë marrë dy kandidatët, e cila është 28 vota, e cila ndikon në rezultatin përfundimtar për zgjedhjet për kryetar Komune. Nga kundërshtimet e bëra nga anëtarët e GN-ve duket qartë se lista e zgjedhësve nuk është shkruar me emër, mbiemër, firmë dhe numrat e kartave nuk kanë qënë të firmosur në lista.
Pala e interesuar, kandidati për kryetar komune z. Kolë Ndrevataj, i ftuar në seancë për të dhënë shpjegime, parashtroi faktin se ditën e votimit në QV nr. 132 ka pasur parregullsi, të vërejtura nga ai dhe vëzhguesit e tij.
Pala e interesuar, Partia Demokratike, në prapësimet e saj theksoi se parashtrimet e ngritura nga pala ankuese gjatë shqyrtimit administrativ, rezultojnë se nuk janë të bazuara në atë që shkruhet në shënimet e anëtarëve të GN-ve në Tabelën e Rezultateve të QV nr. 132. Pretendimi i palës ankuese, se në kundërshtimin e bëra nga numëruesja zj. Vitore Gjoka, thuhet se firmat janë hedhur nga e njëjta dorë dhe në bazë të provave të paraqitura një fakt i tillë nuk provohet. Referuar shënimeve të anëtarëve të GN-ve në Tabelën e Rezultateve të QV nr. 132, vihet re se ato thonë që numri i kartave është hedhur por nuk janë firmosur dhe sipas ligjit është e detyrueshme të shkruhet vetëm firma e zgjedhësit nga dora e tij dhe jo emri ose mbiemri.
Pala e interesuar, Partia Socialiste e Shqipërisë, e la zgjidhjen e çeshtjes së pavlefshmërisë së QV nr. 132, në çmim të Komisionit Qendror të Zjedhjeve.
Pas paraqitjes së pretendimeve dhe të prapësimeve të palëve për nevoja të hetimit administrativ, Komisioni Qendror i Zgjedhjeve administroi provat e kërkuara si: Libri i Protokollit, Procesverbali e Konstatimeve të KZAZ nr. 42, Qarkut Shkodër.

Nga analiza ligjore e provave të administruara gjatë shqyrtimit administrativ, pretendimeve dhe prapësimeve të palëve në këtë proces, KQZ-ja konstaton se kërkesa ankimore e paraqitur nga Lëvizja për Zhvillim Kombëtar, është e pabazuar në prova dhe në ligj.
Në nenin 103, pika 1, përcaktohet se në pjesën e pasme, fletët e votimit vulosen me vulën e KQV-së dhe me vulën e kryetarit të KQV-së.
Në nenin 103, pika 2, përcaktohet se vula e kryetarit përmban tekstin “KOMISIONI QËNDROR I ZGJEDHJEVE” dhe numrin e qëndrës përkatëse të votimit. Vula e kryetarit të KQV-së përmban tekstin “KRYETARI” dhe një numër serial pesëshifror. 
Pretendimi se, shënimet e bëra nga anëtarët e GN-ve në QV nr. 133, kanë shpallur të pavlefshme 117 fletë votimi, është i mbështetur në nenin e sipërcituar. Në Tabelën e rezultateve, anëtarët e kësaj GN-ve japin shpjegimin se është firmosur në pjesën e pasme tek vula e fletëve të votimit, duke i quajtur automatikisht të pavlefshme.
Referuar nenit 105, pika ç të Kodit Zgjedhor, parashikohet se zgjedhësi nënshkruan në listën e zgjedhësve anash emrin e tij. Nga parashtrimi i fakteve dhe provave gjatë shqyrtimin administrativ, rezulton se nuk është e nevojshme që zgjedhësi të shkruajë emrin dhe mbiemrin e tij, por vetëm të shkruajë nënshkrimin ose firmën e tij në bazë të nenit të sipërcituar. 
    Nga sa u parashtrua më lart dhe nga verifikimet duke iu referuar Tabelës Përmbledhëse së Rezultatit për QV nr. 132 dhe vendimit nr. 299 datë 13.05.2011 të KZAZ–së nr. 42, për miratimin e Tabelës Përmbledhëse të Rezultatit për Zgjedhjen e Kryetarit të Komunës Shosh, e cila shpall kandidatin fitues, rezultojnë se të gjitha këto pretendime janë të pabazuara. Referuar nenit 136, pika 1 germa b, barra e provës bie mbi palën ankuese dhe për sa kohë pretendohet prej saj se ka pasur shkelje të ligjit apo ngjarje të cilat kanë cënuar procesin e votimit por nuk arrihen të provohen nga asnjë prej provave të administruara në seancë publike. Prej provave të administruara gjatë shqyrtimit administrativ rezulton që Tabela e Rezultateve për kryetar të Komunës Shosh të QV nr. 133, nuk është kontestuar nga asnjë prej anëtarëve të GV-së. E gjitha kjo vertetohet me faktin se Tabelat Përmbledhëse të Rezultateve janë nënshkruar pa vërejtje prej të gjithë anëtarëve të KZAZ-së, të cilët nuk e kanë përfshirë QV nr.133 në Tabelën Përmbledhëse të Rezultateve për kandidatët për kryetar të Komunës Shosh.   

    Nga verifikimi i dokumentacionit zgjedhor të administruar në cilësinë e provës gjatë  hetimit administrativ, rezulton se asnjë nga pretendimet e ngritura prej ankuesve nuk gjen pasqyrim.
Në Procesverbalin e Konstatimeve, të mbajtura nga GNV-ja e KZAZ-së nr. 42, të Qarkut Shkodër, nuk rezulton të jenë paraqitur kontestime prej anëtarëve të GNV-ve në lidhje me parregullsitë e pretenduara nga pala ankuese.
Bazuar në nenin 160, pika 1 gërma a të Kodit Zgjedhor, KQZ-ja kryesisht ose me kërkesë të subjekteve zgjedhore, i shpall zgjedhjet të pavlefshme në një apo më shumë qendra votimi në rast se kanë ndodhur shkelje të ligjit.

Nga verifikimi i dokumentacionit të mësipërm rezulton se, pretendimi i ngritur prej palës ankuese nuk gjen pasqyrim dhe se nuk ekzistojnë prova, apo shkaqe të mjaftueshme në dokumentacionin zgjedhor, qe të shërbejnë si indicje për të thelluar hetimin administrativ në kërkimin e provave të tjera siç mund të jetë edhe hapja dhe verifikimi i i listës së zgjedhësve, e cila ndodhet në kutinë e QV nr. 132.

Për sa më sipër, Komisioni Qendror i Zgjedhjeve, çmon se kërkesa ankimore nr. 95 regj, e depozituar nga Lëvizjz për Zhvillim Kombëtar, është e pabazuar në prova dhe në ligj.
PËR KËTO ARSYE

Mbështetur në nenin 21, pika 1 dhe 17, neni 103, pika 1 dhe 2, neni 105 pika 1 germa a, b, ç dhe dh, nenin 143, pika 1 germa ç dhe neni 160, pika 1 germa a, të ligjit Nr. 10019, datë 29.12.2008, “Kodi Zgjedhor i Republikës së Shqipërisë”.
V E N D 0 S I:
1. Rrëzimin e kërkesës ankimore nr. 95, të paraqitur nga Lëvizja për Zhvillim Kombëtar.
2. Lënien në fuqi të vendimit nr. 299 datë 13.05.2011 të KZAZ-së nr.42 “Për miratimin e Tabelës Përmbledhëse të Rezultatit për zgjedhjen e kryetarit të Komunës Shosh”.

3. Ky vendim hyn në fuqi menjëherë.
4. Kundër këtij vendimi, mund të bëhet ankim në Kolegjin Zgjedhor Tiranë, brenda  pesë ditëve nga shpallja e tij.
Arben         RISTANI 

Kryetar

Artan  
LAZAJ

Anëtar

Hysen 
OSMANAJ

Anëtar

Klement 
ZGURI

Anëtar
Vera 

SHTJEFNI

Anëtare

                           Nr.  745 i Vendimit
          Data 28.05.2011 e Vendimit          Ora 12:00 e Vendimit
                             Për shqyrtimin e kërkesës ankimore nr. 95, të Lëvizjes për Zhvillim Kombëtar, për kundërshtimin e vendimit nr. 299 datë 13.05.2011 të KZAZ-së nr. 42, “Për miratimin e Tabelës Përmbledhëse të Rezultatit për zgjedhjet e kryetarit të Komunës Shosh” dhe shpalljen e pavlefshme të zgjedhjeve në QV nr. 132, QV nr. 133 të komunës Shosh, Qarku Shkodër.

